
PRIM" AWLA

ONOR. IMHALLEF
JOSEPH AZZOPARDI

Seduta tat-23 ta' Ottubru, 2013

Citazzjoni Numru. 209/2011

Joseph (316957M) u Dorianne konjugi Micallef u
Joseph Micallef (151290M)

_VS_

Ruben Azzopardi u Anthony Scicluna

[I-Qorti,

Rat ir-rikors guramentat ipprezentat mill-atturi fit-2 ta’
Marzu 2011 li permezz tieghu gie premess:

llli r-rikorrenti nghataw il-pussess u I|-gestjoni esklussiva
tal-hanut ossija ‘bar’ bl-isem ta’ ‘D Cave’ fi Trig Sant’
Antnin, San Pawl il-Bahar, minghand l-intimati nhar it-12
ta’ Jannar 2010;

i mill-imsemmija data r-rikorrenti kellhom acc¢ess u
pussess esklussiv ghall-area kollha formanti [-hanut

surreferit oltre mill-istess intimati trasferew fisem Joseph
Micallef (I.D. 151290M) il-licenzja ghall-operar tal-istess
hanut mahruga mill-Awtorita’ Maltija tat-Turizmu;

lIli ricentement I-intimati jew min minnhom arbitrarjament,
klandestinament u vjolentement impedew I|-a¢¢ess u I-
istess pussess da parti tar-rikorrenti tal-hanut surreferit
billi biddlu is-serratura tal-istess hanut;

llli inoltre ghamlu wkoll dikjarazzjonijiet foloz fir-rigward
tal-pussess tal-istess hanut bil-ghan illi [|-licenzja
surreferita ddur lura fuq isimhom minghajr il-kunsens tal-
esponenti;

llli wara li l-istess Awtorita’ Maltija tat-Turizmu giet
infurmata  mill-esponenti  bil-fatti  surreferiti, I-istess
Awtorita’ kitbet lill-esponenti u nfurmathom li kienu nbdew
il-proc¢eduri kollha necessarji sabiex il-licenzja terga’ ddur
fug I-imsemmi Joseph Micellef (1.D. Nru 151290M);

llli minkejja s-surreferit I-esponenti ghadhom ma jistghux
joperaw il-hanut in vista tal-ispoll illegali kommess mill-
intimati jew min minnhom;

[lli I-intimati interpellati sabiex inehhu dan I|-impediment
bagghu inadempjenti;

Jghidu Il-intimati ghaliex din  |-Onorabbli  Qorti
m’ghandhiex, prevja kwalunkwe provvediment iehor
necessarju u / jew opportun:

1. Tiddikjara li I-intimati jew min minnhom ikommetta
spoll vjolenti u ricenti fil-konfront tal-istess esponenti u
dana billi biddel is-serratura u impedixxa l|-atcess tar-
rikorrenti ghall-hanut surreferit;

2. Tikkundanna lill-intimat sabiex fi Zzmien qasir u
perentorju li jigi lilu prefiss minn din I-Onorabbli Qorti
ipoggi kollox fl-istat prestin tieghu, biex b’hekk ir-rikorrenti
jergghu jigu reintegrati fil-pussess esklussiv tal-istess
hanut surreferit;

3.  Tawtorizza lir-rikorrenti, fin-nuggas tal-intimati,
jaghmlu ix-xoghlijiet kollha necessarji sabiex I-istess
rikorrenti jiehdu lura I-pussess tal-hanut surreferit, taht is-
sorveljanza ta’ perit nominat minn din [-Onorabbli Qorti
jekk ikun il-kaz u a spejjez tal-istess intimati jew min
minnhom.

Bl-ispejjez kontra I-intimati jew min minnhom |i huma minn
issa ngunti ghas-subizzjoni.

Rat id-dikjarazzjoni mahlufa tal-atturi u |-lista tax-xhieda.

Rat ir-risposta Quramentata tal-konvenuti Ruben
Azzopardi u Anthony Scicluna pprezentata fit-12 t'April,
2011, li permezz taghha ec¢cepew:

llli t-talbiet attrici huma manifestament infondati fil-fatt u
fid-dritt u ghandhom jigu michuda bl-ispejjez, stante Ii |-
intimati ma kkommettew |-ebda spoll fil-konfront tar-
rikorrenti;

lIli minghajr pregudizzju ghall-premess, ir-rikorrenti jridu
jippruvaw wkoll I-elementi kostituttivi kollha tal-ispoll,
partikolarment il-pussess, li hu kjarament mankanti fil-kaz
odjern.

llli I-allegazzjoni li l-intimati taw il-gestjoni esklussiva u I-
pussess tal-fond mertu tal-kawza lir-rikorrenti ged tigi
kategorikament respinta, u |-fatt i r-rikorrenti ma

pprezentaw |-ebda dokument in sostenn tal-allegazzjoni
invertiera taghhom juri mill-ewwel kemm dak li ged jghidu
mhuwiex minnu.

llli din l-azzjoni saret biss sabiex ir-rikorrenti jippruvaw
jokkupaw b’'mod abusiv il-fond kummer¢jali li jismu ‘D
Cave’, St Anthony Street, Bugibba, liema fond hu
proprieta’ tal-intimati u r-rikorrenti m’ghandhom |-ebda
jedd u wisq anqas titolu dwaru, u ghaldagstant qed
jinzammu responsabbli ghad-danni kbar li diga rrekaw u
ghad jistghu jirrekaw lill-intimati minhabba I-agir abusiv u
llegali taghhom, dwar liema danni I-intimati minhabba I-
agir abusiv u llegali taghhom, dwar liema danni [-intimati

ser jippro¢edu fl-immedjat permezz tal-pro¢eduri legali
opportuni kontra r-rikorrenti u terzi.

lli filwaqgt li hu minnu li hadd ma jista’ jiehu I-ligi b’idejh,
ghandu wkoll ikun prinCipju dagstant iehor assodat li I-
azzjoni tal-ispoll ma hix gieghda hemm biex jigi tutelat min
ikun ged jadixxi b’'mod manifestament abusiv u llegali,
bhalma ged jaghmlu r-rikorrenti fil-kaz odjern.

Salvi ec¢¢tezzjonijiet ohra.

Rat id-dikjarazzjoni mahlufa tal-konvenuti u I-lista tax-
xhieda.

Rat |-affidavits;
Semghet il-provi;

Rat il-verbal tas-seduta tas-17 ta’ Mejju 2013 fejn il-kawza
thalliet ghas-sentenza bil-fakolta’ li I-partijiet jipprezentaw
noti;

Ikkunsidrat;

lIli kif jidher ¢ar mir-rikors promotur din hija kawza ta’
spoll. L-atturi ged jitolbu li jigu reintegrati fil-pussess
peress li I-konvenuti spussessawhom mill-fond imsemmi
fir-rikors odjern. Kif hu maghruf huma tlieta I-elementi
rikjesti biex azzjoni ta’ spoll tirnexxi, u ¢joe’:

1. il-pussess — possedisse;

2. li l-azzjoni spoljattiva tkun saret bil-mohbi jew kontra
I-volonta’ tal-attur — spoliatum fuisse; u

3. lil-azzjoni ssir fi zmien xahrejn minn meta jkun sehnh
l-ispoll — infra bimestre deduxisse.

[lli I-konvenuti min-naha taghhom ged jikkontestaw il-fatt li
l-atturi kellhom il-pussess, u fkull kaz li |-istess atturi
m’ghandhom ebda titolu biex jippussessaw I-istess fond.

Pagna 4 minn 12
Qrati tal-Gustizzja



Kopja Informali ta' Sentenza

llli I-ewwelnett il-Qorti taghmilha ¢ara li I-kwistjoni dwar
jekk il-konvenuti kellhomx dritt o0 meno Ii jkunu fil-pussess
tal-fond hija mmaterjali ghal din il-kawza peress i
quddiemha ghandha biss azzjoni possessorja, u allura
kwistjonijiet petitorji ma ghandhomx lok fil-kawza oderjna.
Fil-kawza deciza mill-Qorti tal-Appell fit-28 ta’ Mejju 1956,
fl-ismijiet “Vincenzina Cassar et vs Annetto Xuereb
Montebello” kien inghad illi:

“ll-gurisprudenza tat-Tribunali taghna dejjem kienet
kostanti fl-interpretazzjoni ta’ dawn il-ligijiet fis-sens |i |-
azzjoni ta’ spoll hija ‘di ordine pubblico’, unikament u
esklussivament intiza biex timpedixxi li wiehed jaghmel
gustizzja b’idejh minghajr l-intervent tat-tribunal Civili u
tipprevjeni |-konsegwenzi deplorevoli ta’ agir simili.
Ghalhekk il-ligi tivvjeta I-allegazzjoni ta’ kwalsiasi
eccezzjoni i ma tkunx dilatorja kontra r-reintegrazzjoni u
ticcirkoskrivi I-ezami tal-Qorti ghall-fatt biss tal-pussess u
tal-ispoll denunzjat. Ir-reintegrazzjoni ghandha dejjem tigi
ordnata mill-Qorti, kwantunkwe |-pussess jista’ jkun
vizzjat, u min jikkommetti I-ispoll ikun il-veru proprjetarju
tal-haga li minnha I-possessur taghha jkun gie spoljat.”

llli fdin is-sentenza I-Qorti ¢citat sentenza riportata fil-
Volum XXXIII-ii-83 fejn kien gie ritenut:

“...che la reintegrazione dovra’ essere dalla Corte
ordinate, comunque viziato possa essere il possesso dell’
attore, comunque il citato possa essere il vero propietario
della cosa di cui I' attore avesse sofferto lo spoglio;
sicche’ I’ indagine intormo alla legittimita’ del possesso, da
farsi in altra sede, tornerebbe oziosa in questo giudizio.”

llli dan iwassal ukoll ghall-konkluzjoni li |-fatt li I-atturi jista’
ma ghandomx pussess legittimu billi hija wkoll immaterjali
ghall-iskop ta’ din il-kawza; kif intgal fis-sentenza tal-Qorti
tal-Appell fl-ismijiet “Maria Dolores Mifsud vs Michele
Galea” deciza fid-29 ta’ Marzu 1957

“Mhux lecitu ghall-konvenut fdin I-azzjoni ta’ rintegrazzjoni
li jinvestiga x-xorta tal-pussess tal-attrici; I-azzjoni ta’ spoll
privileggjat tista’ tigi ezerCitata anke kontra I-istess

proprejtarju meta dan ikun awtur tal-ispoll. Wara kollox
fmaterja ta’ spoll ma tista’ tigi permessa ebda e¢cezzjoni
qabel ma jigi reintegrat I-ispoll ghaliex din hija azzjoni ta’
ordni pubbliku u hija ntiza biex tipprojbixxi li wiehed
Jaghmel gustizzja b’idejh u minghajr intervent tat-Tribunal.
Konsegwentement ghal din I-azzjoni I-ligi ma tirrikjedix il-
prova tal-legittimita’ tal-pussess turbat u takkorda
reintegrazzjoni anke lill-pussessur ‘in mala fede’. It-
Tribunal ghandu jezamina biss il-fatt tal-pussess u I-fatt
tal-ispoll. (Vol XXXIV-I-71).”

llli fis-sentenza “Delia vs Schembri” (deciza mill-Prim’
Awla tal-Qorti Civili fl-4 ta’ Frar 1958) gie ritenut illi:

“L-azzjoni ta’ spoll isservi biex tipprotegi I-pussess, ikun
X’ikun ... li jigi vjolentement jew okkultament mehuda
minghand il-possessur jew detentur, u gie deciz kemme-il
darba li tapplika wkoll ghat-tutela tal-kwazi pussess tad-
drittijiet legali, u hija inerenti ghall-fatt ta’ min b’awtorita’
privata ... jaghmel ghad-dannu ta’ terza persuna att li
ghalkemm jista’ jkollu dritt ghalih ma jistax jezercitah
minghajr intervent tal-Qorti.”

[lli fi kliem Pacifici Mazzoni spoll vjolent huwa “qualunque
atto arbitrario che per forza privata si compia contro la
volontarieta’ dello spogliato”. (Vol lll Sez. 52).

[lli kif ukoll intgal fil-kawza “Margherita Fenech vs Pawla
Zammit” deciza fit-12 ta’ April 1958:

“L-actio spolii hija radikata pjuttost fuq |-esigenzi ta’ utilita’
socjali milli fuq il-prinCipju assolut ta’ qgustizzja hija
eminentement intiza I-protezzjoni ta’ kwalunkwe pussess
u jigi mpedut lic-Cittadin privat li jiehu I-ligi fidejh; b’mod li
I-fini taghha huwa dak li jigi restawrat I-istat tal-pussess li
Jkun gie skonvolt jew turbat.”

i kif ukoll:

“Kif kellha okkazjoni tesprimi ruhha |-Onorabbli Qorti tal-
Appell, |-indagini Ii trid issir hija wahda limitatissima,
rigoruza u skarna, u ma tinsab febda legislazzjoni ohra, u

kompliet tghid illi ghalhekk indaginijiet ibbazati fuq x’jghidu
u ma jghidux guristi u awturi Francizi u Taljani huwa ghal
kollox irrilevanti u inapplikabbli fil-kuntest tal-ordinament
guridiku taghna (Appell Civili — “Cardona vs Tabone” —
deciza fid-9 ta’ Marzu 1992).

i huwa bizzejjed fil-fehma tal-Qorti li hija taghmel
riferenza ghall-affidavit tal-istess konvenuti; dawn huma
prattikament I-istess u [|-Qorti se tirriprodu¢i dak tal-
konvenut Scicluna, a fol 72 tal-process fejn xehed:

“‘Nghid illi fit-30 tAwissu 2006, jien u I-konvenut l-iehor
Reuben Azzopardi konna ffirmajna konvenju dwar il-fond
mertu ta’ din il-kawza ma’ certu Paul u Mary Ann konjugi
Micallef, fejn intrabatna Ii nixtru I-hanut Ii jismu “D Cave’,
St Anthony Street, Bugibba. Ill-konvenju qed jigi anness
ma’ dan [-affidavit (Dokument CG). Il-kuntratt finali ghadu
sal-lum ma sarx, minhabba [|-kwistjonijiet li qalghu [-atturi
fdin il-kawza.

Meta gie ffirmat il-konvenju ma’ Paul u Mary Ann konjugi
Micallef, il-licenzja / trading licence tal-hanut imsemmi giet
imdawwra mis-sidien ghal fuqi u ghal fuq isem il-konvenut
I-iehor Reuben Azzopardi. II-ftehim ta’ bejnietna kien illi
ahna stajna nibdew noperaw il-hanut tul id-durata tal-
konvenju, kif fil-fatt gara, u bdejna noperaw minn hemm
regolarment.

Gara illi wara li jien u Reuben Azzopardi ghamilna zmien
noperaw fdan il-hanut, iddecidejna Ii nittrasferixxu |I-
jeddijiet li kellna naxxenti mill-konvenju lil terzi, u c¢joe’ lil
certu Paul Falzon, u ghalhekk gie ffirmat konvenju
bejnietna (Dokument PF).

Sussegwentement, Paul Falzon kien gharraf lili u il
Reuben Azzopardi li hu kien ser jittrasferixxi d-drittijiet li
kellu mill-konvenju a favur certu Joseph Micallef, u
talabna jekk kellniex xi oggezzjoni li I-licenzja tal-hanut
iddur mill-ewwel fuq isem il-persuni i lilhom I-imsemmi
Paul Falzon kien ser jittrasferixxi |-jeddijiet tieghu a favur
taghhom. Ahna ma konniex sibna oggezzjoni ghaliex ma
ridniex inkunu difficli, u hekk kien sar.

Paul Falzon gharrafni li hu kien ser jghaddi d-drittijiet
tieghu lil ¢erta Dorianne Micallef, u kien introduciena
maghha. II-ftehim |li ntlahaq bejni, Reuben Azzopardi u
Dorianne Micallef, li tigi omm Joseph Micallef (I.D.
151290M) u mart l-attur l-iehor i jismu wkoll Joseph
Micallef, kien Ii jekk in-negozju li kien hemm bejni, Reuben
Azzopardi u Paul Falzon ghal xi raguni ma jigix finalizzat,
allura I-licenzja tal-hanut kellha terga’ ddur fuq ismi u fuq
isem Reuben Azzopardi. Dan kien gie accettat minghayjr I-
icken oggezzjoni min-naha ta’ Dorianne Micallef, ghax
kieku jien u Reuben Azzopardi ma konniex ser naccettaw
li ndawwru |-licenzja. Niftakar il-kliem preciz li kienet
qalet, “ma hi problema ta’ xejn”, u qaltli li I-licenzja xtaqet li
tkun fug isem binha, |-attur Joseph Micallef (ID 151290M).

Gara illi I-konvenju li kien hemm bejni, Reuben Azzopardi
u Paul Falzon, u ¢joe’ d-Dokument PF skada, u bi zvista
ma konniex geddidnih. Kif jien u I-konvenut I-iehor
irrealizzajna li kien skada, konna tlabna mill-ewwel lil Paul
Falzon biex igedded il-konvenju, imma hu hasadna ghax
irrifjuta li jgedded il-konvenju.

Irrizultalna li Paul Falzon kien dahal fxi negozju mal-atturi
l-ohra fdin il-kawza u li dan in-negozju kien sfratta, u I-
atturi Micallef u Falzon kienu kisruha.

Sakemm gara dan kollu, il-hanut kien infetah ghal xi ftit
gimghat minn Joseph Micallef iz-zghir, u dan ghal mhux
aktar min xahrejn, imbaghad il-hanut kien inghalaq u
thalla maghluq ghal xi erbgha xhur. Fil-fatt, Joseph
Micallef iz-zghir ma riedx ihallas il-kont tad-dawl, li kien
registrat fug ismi, u I-Korporazzjoni Enemalta ssospendiet
il-provvista tas-servizz.  Gara wkoll li I-Korporazzjoni
riedet il-hlas minghandi dwar il-konsum li kien gie registrat
minn dan il-hanut, u jien kont dort fug Paul Falzon u tlabt
il-hlas minghandu, ghax lil Joseph Micallef jien ma kontx
nafu. Fil-fatt, nghid li Paul Falzon kien tani hu I-flus ta’
dan il-kont, u jien kont mort inhallas il-kont.

Ni¢had li jien qatt tajt xi ricevuti tas-servizzi lill-atturi, billi r-
ricevuti jien kont tajthom lil Paul Falzon. Mal-atturi jien

qatt m’ghamilt negozju, u ma kelli I-ebda ftehim, hlief dak
li semmejt dwar il-licenzja.

Meta Paul Falzon infurmana b’mod definittiv Ii ma kienx
ser jersaq ghat-tigdid tal-konvenju, jien kont cempilt lil
Dorianne Micallef biex niltaqgghu u I-licenzja terga’ ddur
fug ismi u fug isem Reuben Azzopardi, kif konna
ftehemna, u hi wegbitni bil-kliem “u jien x’naghmel, nibqa’
biz-z..b fidi?” Lili hallietni bla kliem.

ll-hanut kif ghidt kien ilu jinzamm maghluqg. Meta Paul
Falzon infurmana b’mod definittiv Ii ma kienx ser jersaq
ghat-tigdid tal-konvenju, ghaliex jien u I-konvenut |-iehor
ghamilna zmien nippruvaw nikkonvincuh biex jibdel
fehemtu imma ghalxejn, ahna konna accettajna li niehdu
lura ¢-cavetta tal-hanut mertu tal-kawza minghand Paul
Falzon. Paul Falzon kien qabel li jaghtina ¢-cavetta lura,
ovvjament, billi ma riedx ikollu x’jagsam mal-hanut. Gara
wkoll li meta jien u Reuben Azzopardi morna biex nidhlu
fil-hanut, u dan sar fil-prezenza ta’ Paul Falzon, ftahna u
dhalna bic-cavetta li kienet ghand Paul Falzon. Dorna
dawra mal-hanut u I-affarijiet ta’ gewwa kienu kollha
mkissra.  Kien car li I-hanut ma kienx qed jintuza.
Imbaghad xi jiem wara jien u Reuben Azzopardi ergajna
morna fil-hanut, u meta ppruvajna nidhlu bi¢-cavetta li
konna dhalna ftit jiem qabel, il-bieb ma setax jinfetah.
Irrizulta li s-serratura kienet giet mibdula. Cempilna lil
Paul Falzon u qalilna li hu ma kien mess xejn, u li ¢-
cwievet kien tahomina. Ghalhekk jien u Reuben
Azzopardi bdilna s-serratura tal-bieb.

Ghaddiet xi gimgha, ergajna morna nifthu u sibna i s-
serratura regghet kienet giet mibdula. Issuspettajna li
kien Joseph Micallef li kien ged jibdel is-serratura, ghaliex
ahna ma kellna kwistjonijiet ma’ hadd. Jien u Reuben
Azzopardi morna |-Ghassa tal-Pulizija tal-Mosta u
mbaghad fl-Ghassa tal-Qawra, nirrappurtaw dak li kien
gara. Morna ergajna nibdlu s-serratura, u x’hin tlagna
minn fuq il-post u konna wasalna I-Gharghur, cempluli xi
girien li kien hemm xi hadd qed jipprova jisgassa |-bieb
tal-hanut. Jien mort nigri fuq il-post flimkien mal-konvenut
I-iehor, u sibna lil xi hadd, li ma nafx min hu imma

mhuwiex xi hadd mill-atturi fdin il-kawza, li kellu generator
u electric drill u li beda jtaggab is-serratura tal-bieb. Kif
mort fuqu biex inwaqqfu minn dak li kien qed jaghmel, dan
gie fuqi biex jipprova jdahhalli d-driller go wic¢i, u jien
htaftlu d-driller minn idejh u fdak il-mument gew il-Pulizija
fuq il-post, billi jien kont diga’ avzajt lill-Pulizija b’dak li kien
qed jigri gabel wasalt fuq il-post.

Joseph Micallef (iz-zghir) rajtu jdur madwar il-hanut bil-
karozza, pero’ ma nizilx minnha. Wara Ili gara dan kollu,
jien u |-konvenut |-iehor konna kellimnih biex idawwar il-
licenzja tal-hanut ghal fuq isimna, imma hu rrifjuta u
ghadu qed jirrifjuta sal-lum li jaghmel dan. Hadd mill-atturi
m’ghandu xi jedd dwar il-hanut, imma qed jirrikattaw bil-
licenzja ghax din tinsab fuq isem Joseph Micallef iz-zghir,
u dejjem qalu li gjaladarba I|-hanut ma jistghux jehduh
huma, ma jgawdih hadd, u dan minkejja li huma ma hallsu
xejn la lili jew lil Reuben Azzopardi, u langas lis-sidien tal-
hanut, dwar dan il-hanut.”

lli fi kliem iehor il-konvenuti ged jammettu i
kkomettew l-ispoll u I-fatt li I-hanut ma kienx ged jintuza
huwa rrilevanti ukoll; kien fil-pussess tal-attur anke jekk
jigi accettat i l-atturi irrispondew ghall-ispoll inizjali tal-
konvenuti billi regghu impussessaw ruhhom tal-fond; dik
kienet azzjoni legittima ta’ risposta ghal-ispoll fi zmien
gasir hafna u proporzjonata ghall-azzjoni msemmija.

llli fuq dan l-aspett, il-Qorti tal-Appell fil-kawza “Camilleri
vs Bonello” (deciza fil-5 t'Ottubru 1998), kkonsidrata mill-
Qrati taghna bhala leading case fil-materja, galet hekk
meta ic¢itat sentenza riportata fil-Vol LXXIII-11-273:

“Contro I altrui azione violenta e’ consentita anche I’ auto
difesa. Percio’ posso oppormi alla violenza mentre questa
in atto (in continenti e non ex intervallo). Se invece la
violenza e’ cassata devo ricorrere al giudice esprendo I’
azione possessoria.”

[lli I-Qorti ¢citat ukoll sentenza ohra antika (Vol XXIV pt 1
pagna 281) illi irriteniet illi:

Pagna 10 minn 12
Qrati tal-Gustizzja



Kopja Informali ta' Sentenza

“Dell’ altro canto chi rimuove ostacoli trovati el passaggio
ale proprie terre per apririvi I’ accesso che prima
possedeva non fa’ atto violento, ne’ commette spoglio, ne’
Si fa’ giustizia da se ma esercita il su diritto entro i limiti
del suo possesso, 0 meglio, afferma e continua il proprio
possesso di cui era in godimento legittimo che fu turbato
da chi ha posto queqgli ostacoli.”

[lli tenut kont ta’ dan allura ma hemmx anzi dubju li I-
azzjoni ta’ spoll hija ntiza ghal dawn it-tip ta’ azzjonijiet
unilaterali minn min jahseb li ghandu ragun — anke jekk fil-
fatt ragun jista’ jkollu.

llli fl-anharnett ma hemmx dubju li I-azzjoni ta’ spoll saret
angas minn xahrejn gabel giet intavolata I-kawza; I-ispoll
indubbjament gie kommess fil-31 ta’ Jannar 2011 u I-
azzjoni odjerna intavolata fit-2 ta’ Marzu 2011. Dan ged
jinghad ghalkemm ma hemm ebda ec¢¢ezzjoni fir-rigward,
in linea mas-sentenza fl-ismijiet “Trevor Arends vs
Veronique Mizzi” deciza mill-Qorti tal-Appell fil-11 ta’
Jannar 2013 fejn intqal li trattandosi appuntu ta’ element
kostituttiv tal-azzjoni ta’ spoll, dan il-fatt, u ¢joe’ li I-azzjoni
giet intavolata entro I-perjodu msemmi, ghandu jigi wkoll
pruvat mill-attur.

DECIZJONI

Ghal dawn il-motivi |-Qorti tiddeciedi din il-kawza billi
tichad l-eccezzjonijiet tal-konvenuti u tilga’ t-talbiet
kollha attri¢i. II-Qorti tipprefiggi terminu ta xahar biex
isir ix-xoghol li ghandu jsir a spejjez tal-konvenuti taht
id-direzzjoni tal-perit A.l.C. Robert Musumeci li qed
jigi nominat ghal dan I-iskop.

L-ispejjez tal-kawza jkunu a kariku tal-konvenuti.

Mogqrija.

< Sentenza Finali >

Pagna 11 minn 12
Qrati tal-Gustizzja

Pagna 12 minn 12
Qrati tal-Gustizzja



